
Annotatsiya. Bodring mevasi asosan 7-10 kunligida yangi uzilgan holida iste’mol 

qilinadi. Uni marinadlab va konservalab ham ishlatiladi. Bodring mevasi ishtahani ochadi 

hamda boshqa ovqatlarni hazm qilishga yordam beradi. Undan kosmetologiyada ham 

foydalaniladi. 

Kalit so’zlar: bodring, shudring kasalligi, fermer, dehqon, barglar, poya. 

МУЧНИСТАЯ РОСА ПРИ ВЫРАЩИВАНИИ ОГУРЦОВ В АНДИЖАНСКОЙ 

ОБЛАСТИ И МЕРЫ БОРЬБЫ С НЕЙ 

Аннотация. Плоды огурцов в основном едят свежими на 7-10 день. Его также 

используют для маринования и консервирования. Огурец стимулирует аппетит и 

помогает перевариванию других продуктов. Также используется в косметологии. 

Ключевые слова: огурец, росистая болезнь, фермер, фермер, листья, стеблевой. 

POWDERY MILDEW IN THE CULTIVATION OF CUCUMBERS IN THE ANDIJAN 

REGION AND MEASURES TO COMBAT IT 

Abstract. Cucumber fruits are mostly eaten fresh on the 7th-10th day. It is also used for 

pickling and canning. Cucumber stimulates the appetite and aids in the digestion of other foods. 

Also used in cosmetology. 

Keywords: cucumber, dew disease, farmer, farmer, leaves, stem. 

 

KIRISH 

O‘zbekiston Respublikasi Prezidentining 2019 yil 23 oktyabrdagi «O‘zbekiston 

Respublikasi qishloq xo‘jaligini rivojlantirishning 2020 — 2030 yillarga mo‘ljallangan 

strategiyasini tasdiqlash to‘g‘risida»gi PF-5853-son Farmoni ijrosini ta’minlash maqsadida: 

Meva-sabzavotchilik klasterlari, fermer va dehqon xo‘jaliklari hamda boshqa mahsulot 

yetishtiruvchilarni qiynayotgan muammolarni o‘z vaqtida bartaraf etish, mamlakatning eksport 

salohiyatini hamda investitsion jozibadorlikni oshirish maqsadida tajriba-sinov tariqasida 2021 

yilning yakuniga qadar faoliyat yuritadigan meva-sabzavotchilik tarmog‘ini qo‘llab-quvvatlash 

va yanada rivojlantirish Respublika kengashining ilovasiga muvofiq kuzatuvlarimizni Andijon 

viloyati Paxtaobod tumani fermer xo‘jaligida bodringni “Ifor” navida kuzatuvlarimizni olib 

bordik. Tajribada bodringni ahamiyati, ekish, yetishtirish hamda kasallikka chidamli navini  

o‘rgandik.  

TADQIQOT MATERIALLARI VA METODOLOGIYASI 

Ahamiyati: Bodring mevasi asosan 7-10 kunligida yangi uzilgan holida iste’mol qilinadi. 

Uni marinadlab va konservalab ham ishlatiladi. Bodring mevasi ishtahani ochadi hamda boshqa 

ovqatlarni hazm qilishga yordam beradi. Undan kosmetologiyada ham foydalaniladi. 

Ekish: Ekiladigan bodring urug‘i toza, unuvchanligi yuqori, kasalliklardan holi, butun va 

to‘la bo‘lishi zarur. Urug‘lar boshqa o‘simliklar urug‘lari va aralashmalaridan tozalanadi. 

Urug‘lar ekish oldidan iliq suv yoki o‘sishni boshqaruvchi moddalardan birida 10–12 soat 

davomida ivitib qo‘yiladi. 

Ekish sxemasi: Ertagi mahsulot yetishtirish uchun 70+140/2×40 sm sxemada urug‘ 

ekildi. Bunda qatorlar orasi 70 sm, pushtalar orasi 140 sm va o‘simliklar oralig‘i 40 sm ni tashkil 

etdi. Urug‘lar qo‘lda 4–5 sm chuqurlikka ekildi. Urug‘ sarfi 1 sotihga 20–30 g (10 sotihga 200– 

300 g).  

Kasalliklari: Tajribalar olib borish davomida bodringda haqiqiy un shudring kasalligi 

uchrashi aniqlandi. Ko‘pchilik dehqonlarga tanish bo‘lsa kerak. Orada-sirada barglarda va 

poyalarda oq «unli» dog‘lar paydo bo‘lib, vaqt o‘tishi bilan yanada kattaroq maydonni «egallab» 

boshlaydi. Kasallikni rivojlanishida nam havo, haroratdagi katta farq (juda issiq va ancha salqin 

bo‘lishi) yoki issiqxonada havoning yaxshi aylanmasligi sabab bo‘ladi. 

Kasallikni qo‘zg‘atuvchi – bir talay zamburug‘lar bo‘lib, ular umumiy qilib unshudringlar 

deb nomlanadi. Shunday qilib bodringlardagi (va umuman qovoqdoshlarda) un shudringga 

oidium, erizife, sferoteka va boshqa zamburug‘lar «javob beradi». 

TADQIQOT NATIJALARI 

Zamburug‘ zararlangan o‘simliklarda va o‘simlik qoldiqlarida qishlaydi. Havolar ilishi 

bilan uyg‘onadi va o‘sib, rivojlanib boshlaydi. Kasallik iliq va nam havoda tezroq tarqaladi. 

Zamburug‘ sporalari havodan, yomg‘ir yoki sug‘orish suvi, hamda zararlangan o‘simliklarga 

tekkan dezinfeksiyalanmagan dehqonchilik qurollari orqali juda oson tarqalishi mumkin. 

Bodringdagi un shudring belgilari 

Un shudring paydo bo‘lishining ilk belgilari avval barglarning ustki qismida, so‘ngra 

ostki qismida oq kukunsimon qatlam (g‘ubor) orqali namoyon bo‘ladi. Ko‘rinishidan bu 

g‘uborni juda oson artib tashlash mumkindek tuyuladi. Biroq artib tashlansa ham bu g‘ubor 

yangidan paydo bo‘laveradi, hamda dog‘lar hajmda kattalashaveradi – bu o‘simlik to‘qimalari 

bo‘ylab tez tarqaladigan zamburug‘ mitseliysidir. Odatda zararlanish o‘simlik bo‘ylab pastdan 

yuqoriga qarab «harakatlanadi». 

Bir necha kun o‘tgandan keyin nafaqat barg plastinkalari, balki poyalar, bandlar, 

gulbandlar va mevalar oqarib qoladi. Zararlangan bodring o‘simliklarining barglari so‘lib, 

sarg‘ayib, buralib va to‘kila boshlaydi. Mevalari esa suvsizlanib, yorilib va chirib boshlaydi. 

G‘ubor (qoplama) dog‘lari o‘simliklarning normal fotosintez qilishlariga imkon bermaydi. Agar 

kasallik bilan kurashilmasa, oxiri oqibat o‘simlik nobud bo‘ladi. 

 
1-rasm Bodringda un-shudring kasalligini belgilari 

MUHOKAMA 

Bodringdagi un shudringni oldini olish 

Bodringga un shudring tushishini oldini olishning eng yaxshi usuli – bu ekinni 

yetishtirishning agrotexnikasiga (ekish sxemasi, harorat va namlik rejimiga amal qilish) va 

almashlab ekishga qattiq amal qilish. Shuningdek ushbu kasallikka chidamli bodring navlarini 

ekish. 

Tomorqadagi barcha o‘simlik qoldiqlarini yo‘qatishni unutmaslik, hamda kuzda yerni 

chuqur ag‘darib (haydab) chiqish, shuningdek issiqxona konstruksiyalarini dezinfeksiya qilish 

lozim. 

XULOSA 

Kasallikka qarshi kurash 

Kasallikning ilk belgilarida zararlangan barglarni va novdalarni kesib olib, yo‘qotish, bir 

haftaga sug‘orish va oziqlantirish ishlarini to‘xtatish lozim. Shuningdek quyidagi suvli 

aralashmalardan biri bilan bodring ekiniga ishlov berish (ustidan purkash) kerak: 

– sodali aralashma bilan (10 l suvga 50-80 g soda), hamda sovun qo‘shib; 

– margansovkali aralashma bilan (10 l suvga 3-5 g); 

– kolloidli oltingugurt aralashmasi bilan (10 l suvga 15 g). 

Yuqoridagi aralashmalar bilan g‘ubor (qoplama) yo‘qolguniga qadar ekinga bir necha 

marta har 7 kunda ishlov berish lozim.  

